
Concell de Vigo

D3 YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesién ordinaria do 27 de
decembro de 2019, adoptou o seguinte acordo:

9.- PLAN DE DINAMIZACION E DESENVOLVEMENTO DO DEPORTE NA CIDADE
DE VIGO: LINAS ESTRATEXICAS BASICAS DA ACTUACION NO PERIODO
2019/2023. EXPTE. 19323/333.

Visto o informe xuridico de data 23/12/19, dase conta do informe-proposta do 23/12/19,
asinado polo xefe do Servizo de Deportes e o concelleiro-delegado de Area, que di o
seguinte:

LEXISLACION APLICABLE

Lei 7/85, do 2 de abril, das bases de réxime local

Lei 40/2015, do 1 de outubro, do réxime xuridico do Sector Publico (LRXSP)

Lei 19/2013, do 9 de decembro, de transparencia, acceso a informacion publica e bo
goberno. Lei 3/2012, do 2 de abril, do deporte de Galicia

Real Decreto 2568/1986, do 28 de novembro, polo que se aproba o Regulamento de
Organizacidén, Funcionamento e Réxime Xuridico das Entidades Locales (ROF)

ANTECEDENTES DE FEITO

Por parte do Servizo de Deportes redactase o Plan de dinamizacién e desenvolvemento do depor-
te na Cidade de Vigo: lifias estratéxicas basicas da actuacion no periodo 2019/2023

CONSIDERACIONS XURIDICAS

O artigo 25.1 da Lei 7/1985, do 2 de abril, das bases de réxime local determina que o municipio,
para a xestion dos seus intereses e no ambito das slas competencias, pode promover activida-
des e prestar os servizos publicos que contriblan a satisfacer as necesidades e aspiracions da co-
munidade vecifial e conforme o paragrafo segundo de dito o municipio exercerd competencias
propias e, entre outras, en materia de promocion do deporte e instalacions deportivas conforme
0 artigo 25.2.1 da Lei 7/85, do 2 de abril, de bases de réxime local. Concretamente o artigo 8 a Lei
3/2012, do 2 de abiril, do deporte de Galicia atrible aos municipios, entre outros, promover e, de
ser 0 caso, executar, no ambito da sta competencia, os programas xerais do deporte, mediante a
coordinacion coa Administracion autonémica, asi como coa colaboracion con outros entes locais,
federacions deportivas galegas ou outras asociacions deportivas.

Dentro dos principios xerais de actuacion e funcionamento o artigo 3 da Lei 40/2015, do 1 de outu-
bro, dispén que as administracions publicas serven con obxectividade os intereses xerais e actlan
de acordo cos principios de eficacia, xerarquia, descentralizacion, desconcentracion e coordina-

cion, con sometemento pleno & Constitucion, a lei e ao dereito. Deberan respectar na sla actua-
cion e relaciéns os seguintes principios:

a) Servizo efectivo aos cidadans.

b) Simplicidade, claridade e proximidade aos cidadans.

c) Participacién, obxectividade e transparencia da actuacion administrativa.

d) Racionalizacién e axilidade dos procedementos administrativos e das actividades materiais de
xestion.

e) Boa fe, confianza lexitima e lealdade institucional.

f) Responsabilidade pola xestion publica.

g) Planificacién e direccidn por obxectivos e control da xestién e avaliacion dos resultados das
politicas publicas.

A planificacion de actividade publica constitie unha das claves da xestién en termos de eficacia e
eficiencia, permitindo, asi mesmo, unha maior transparencia e rendicion de contas nos termos
dunha mellor gobernanza. Planificacién que, en ambitos con tanto impacto cidada como o deporte
adquire unha importante relevancia a través da promocion da practica de actividades fisicas e de-
portivas, e situando a Vigo como cidade de referencia no &mbito deportivo mediante a organiza-
cion de acontecementos deportivos e a colaboracion cos distintos organismos reitores do deporte,
planificacidon que tamén contribuird ao impulso do sector econémico e de cofiecemento.

Polo exposto, previo informe xuridico e, se procede, da Intervencién Municipal, elévase & Xunta de
Goberno Local como 6rgano competente en materia de en virtude das competencias delegadas
por Resoluciéon da Alcaldia de data 18.06.2019 en materia de aprobacion de programas munici-
pais, a seguinte PROPOSTA

PRIMEIRO.- Aprobar o Plan de dinamizacién e desenvolvemento do deporte na Cidade de Vigo: li-
flas estratéxicas basicas da actuacion no periodo 2019/2023.

SEGUNDO.- Ordenar a sUa publicacion no Portal de Transparencia conforme o disposto no artigo
6.2 da Lei 19/2013, do 9 de decembro, de transparencia, acceso a informacién publica e bo go-
berno.

Acordo
A Xunta de Goberno local aproba a proposta contida no precedente informe.

PLAN DE DINAMIZACION E DESENVOLVEMENTO DO DEPORTE NA CIDADE DE VIGO: LINAS
ESTRATEXICAS BASICAS DE ACTUACION NO PERIODO 2019/2023

A planificacion de actividade publica constitie unha das claves da xestién en termos de eficacia e
eficiencia, permitindo, asimesmo, unha maior transparencia e rendiciébn de contas nos termos
dunha mellor gobernanza. Planificacién que, en ambitos con tanto impacto cidada como o deporte
adquire unha importante relevancia a través da promocién da practica de actividades fisicas e
deportivas, e situando a Vigo como cidade de referencia no ambito deportivo mediante a
organizacién de acontecementos deportivos e a colaboracién cos distintos organismos rectores do
deporte, planificacion que tamén contribuird ao impulso do sector econdémico e de cofiecemento.

Concello de Vigo

Esta planificacion permitird, a nivel interno, unha mellora nos aspectos organizativos, tanto previos
como posteriores da accion municipal no deporte, amplamente recofiecida pola normativa basica
en materia de réxime local, constituindo tamén unha ferramenta de transparencia da xestion

municipal comunicando ao conxunto da cidadania, en xera, e & comunidade deportiva, en
particular, marcando o camifio que, para este mandato, seguiran as politicas publicas na materia.

Nesta lila, a planificacion das politicas publicas sera obxecto de maxima difusion de
conformidade co establecido na Lei 19/2013, do 9 de decembro, de Transparencia, Acceso a
Informacion Publica e Bo Goberno, garantindo asi o cumprimento da sua finalidade, sen perxuizo
do seu desenvolvemento a través de programas anuais, de ser o caso.

1.- INTRODUCION:

Vigo foi historicamente unha cidade cun forte arraigo e tradicion deportiva, materializado por unha
banda no elevado volume de practicantes en todas as franxas de idade, modalidades e formatos
de practica, e por outra banda na multiplicacion de eventos deportivos atraidos a cidade e que se
celebran anualmente.

A cidade de Vigo converteuse 6 longo da sia historia nun centro de referencia para innumerables
competicions de deporte de base e de alto nivel, asi como para probas e grandes eventos
deportivos, que atoparon na cidade un entorno 6ptimo para o seu desenvolvemento, como queda
patente coa celebracion de eventos de ambito nacional e internacional, como o Forum FISU, a
Copa ASOBAL, o Campionato do mundo de Taekwondo universitario, a Supercopa de Espafia de
Fatbol sala, a Copa do Rei de balonman, diferentes campionatos de europa de vela, o
Campionato do mundo de balonman junior ou o circuito mundial do World Padel Tour, e eventos
gue anualmente se celebran na cidade e que tefien un altisimo valor e recofiecemento como
poden ser a VigBay, a Semana do Atlantico de Vela, o Marisquifio, o Circuito de Carreiras
populares RunRunVigo, ou o Triatlon lllas Cies, que ano tras ano colocan a Vigo nun lugar
preeminente no ambito do deporte.

Esta vocacién de Vigo co desenvolvemento do feito deportivo en todas as slias manifestacions e
desde as diferentes perspectivas, xunto co impulso e apoio a celebracion de grandes eventos
deportivos, converteu a cidade nunha referencia a nivel nacional, recofiecido incluso co
outorgamento do Premio Nacional do deporte no ano 2010, que distinguiu & cidade como a
entidade espafiola mais destacada polas suas iniciativas no fomento do deporte, tanto na
promocién e organizacion de actividades como na dotacion das suas instalacions deportivas, ou
co outorgamento fai breves datas do premio & mellor entidade publica galega no ambito do
deporte, outorgado pola asociacion galega de xestores deportivos.

Estas consideracions estan directamente vinculadas co compromiso do Concello de Vigo co
deporte, que se materializa no desenvolvemento das suas lifias basicas de actuacion neste campo
e no cumprimento dos seus obxectivos fundamentais, encamifiados por unha banda 6 fomento e
promocién do deporte a través do apoio e axuda as entidades deportivas e 6s deportistas da
Cidade de Vigo nos seus proxectos de competicion, e por outra a consolidacion dun calendario de
celebraciéon de grandes proxectos e eventos deportivos que se xeran na Cidade de Vigo como
medio de promocioén e difusién da cultura deportiva, que posibilita un maior achegamento do feito
deportivo a todos os cidadans e todas as cidadanas.

O Concello de Vigo debe tender a excelencia na xestién da actividade deportiva, garantindo unha
planificacion axeitada e adaptada as necesidades da poboacién en xeral, atendendo as
necesidades concretas vinculadas cos distintos perfis de persoas, tendo en consideracion a
configuraciéon do tecido asociativo deportivo da cidade de Vigo e tendo en conta a estrutura
territorial da cidade.

Estas cuestions han de impulsar un traballo de planificacion orientado a avaliar as necesidades
existentes, estruturar obxectivos e definir contidos que permitan desenvolver os plans especificos
de actuacidn nos diferentes ambitos dentro da xestion deportiva local.

2.- LINAS ESTRATEXICAS BASICAS DO SERVIZO DE DEPORTES:

O Concello de Vigo, de conformidade coa sUa responsabilidade e co establecido nos artigos 25.1.
e 25.2.1 da Lei 7/1985, de 2 de abril, reguladora das Bases do Réxime Local, e cos artigos 80.1 e
80.2.n da lei de Galicia 5/1997 de 22 de xullo de Administracion Local de Galicia, promove o
deporte e a ocupacién do tempo libre, desenvolvendo dldas grandes areas de xestion da
actividade deportiva:

2.1.- Xestién das instalacions deportivas municipais.
2.2.- Promocion, dinamizacion, apoio e fomento da actividade deportiva na cidade de Vigo.

Destas duas grandes areas de xestion derivan os obxectivos xerais do servizo de deportes, que
fundamentalmente se orientan a:

* Garantir unha oferta deportiva completa e de calidade.

* Optimizar a xestion e rendemento das infraestruturas deportivas municipais existentes.
* Impulsar a construcion de novas infraestruturas.

* Apoiar proxectos deportivos.

+ Establecer sistemas de avaliacion axeitados.

* Potenciar a practica deportiva.

» Consolidar a Vigo como “Cidade do deporte”.

* Promover estratexias transversais vinculadas co deporte en igualdade.

« Desenvolver actuacions orientadas a colectivos con necesidades concretas.

* Potenciar a celebracién de grandes eventos deportivos na cidade de Vigo.

2.1.- Xestion das instalaciéns deportivas municipais.

A xestion da rede de infraestruturas deportivas municipais que o Concello de Vigo, a través
do servizo de deportes, desde o punto de vista da planificacién estratéxica, realizase con
tres obxectivos basicos:

* Adaptar e actualizar a rede de instalacions existente na cidade de Vigo.

» Avaliar novas necesidades, propofier e, no seu caso, completar a rede de
instalacions e equipamentos.

* Garantir un axeitado mantemento e conservacion das instalacions deportivas
municipais.

A cidade de Vigo conta cunha extensa rede de instalaciéns deportivas municipais que
atenden 6 longo do ano miles de competicions, adestramentos, actividades non federadas

e eventos deportivos, constituindo unha oferta de espazos deportivos que atende as
necesidades fundamentais da cidadania de Vigo. Esta rede se estende 6 longo da cidade,
dando cobertura 4s necesidades nas distintas zonas de Vigo.

O Concello de Vigo, se plantexa como lifia basica de actuacion a optimizacién das
instalacions deportivas municipais existentes, realizando unha avaliacién paralela das
necesidades derivadas da evolucion da practica deportiva que permita completar de forma
coherente a rede de equipamentos.

Concretamente a Concelleria de deportes ten como obxectivos basicos neste ambito:

» Continuar co esforzo inversor que se ven desenvolvendo nos derradeiros 12 anos,
impulsando a construcién de novas infraestruturas que completen a rede municipal,
atendendo tanto as necesidades de modalidades maioritarias como aquelas
necesidades especificas concretas de modalidades minoritarias ou de nova
implantacion na cidade.

* Mellorar os plans de mantemento e conservacion que permitan dispofier de
instalacions adaptadas as necesidades e esixencias actuais.

* Impulsar o uso de novas tecnoloxias no ambito do control e o0 mantemento das
instalacions.

* Garantir a seguridade das instalacions deportivas municipais.

» Establecer estratexias de colaboracion co tecido deportivo asociativo da cidade que
permita implementar sinerxias orientadas a optimizacion dos usos dos espazos
deportivos.

Estes obxectivos basicos han de permitir desenvolver estratexias de eficiencia vinculadas
coa planificacion estratéxica no &mbito da xestién das instalaciéns deportivas orientadas a
optimizar os recursos materiais e humanos e a desenvolver a responsabilidade sobre a
planificacion, o control, a programacién e o mantemento das mesmas, e que permitan:

A planificacién estratéxica en relacion a construcion de novas instalaciéns deportivas.
A elaboracion de propostas, o control e o seguimento de convenios de uso de
instalacions deportivas.
o O mantemento das instalaciéons deportivas:
= Coordinacion xeral do mantemento ordinario e extraordinario.
=  Programacion e propostas de actuaciéns. Calendario.
= Elaboracion de protocolos de control de mantementos.
=  Seguimento, execucion e avaliacion de obras e mantementos ordinarios e
extraordinarios.
= Control de consumos enerxéticos e elaboracion de propostas de mellora e
optimizacion.
= Andlise e avaliacion anual.
o O desenvolvemento de propostas, a elaboraciéon e seguimento da execucion contratos
de servizos, consumos enerxéticos...
o Axestién dos Recursos humanos:
= Planificacion e proposta anual de necesidades de persoal.
= Elaboracion do calendario anual de traballo.
= Coordinacion do persoal de instalaciéns.
= Analise e avaliacion trimestral, semestral e anual.

= Propostas de actuacion & xefatura de servizo.
o Axestién e control do gasto ordinario e extraordinario.
o Aavaliacion xeral dos procedementos e protocolos.

2.2.- Promocién, dinamizacién e apoio Actividade deportiva:

As diferentes perspectivas desde as que se pode abordar a practica deportiva, orientan a
xestion das administracions publicas neste dmbito establecendo o itinerario a seguir na
planificacion estratéxica destas na dinamizacion do deporte nas cidades.

A promocion da actividade deportiva debe atender as suUas distintas manifestacions,
considerando que os diferentes perfis de cidadans demandaran unha oferta adaptada as
sUas necesidades e inquietudes.

Tendo en conta estas cuestions, desde o servizo de deportes se desenvolven varias lifias
bésicas de actuacion orientadas a dar resposta &s necesidades da cidadania en xeral,
abordando a xestion da promocion da actividade deportiva desde o ambito da salde, da
competicién federada de base e afeccionada, do deporte de alto nivel, do deporte
recreativo, da terceira idade, dos eventos deportivos, etc.

Nesta lifia, o Servizo de deportes plantexa, como obxectivos fundamentais:
» Dinamizar unha oferta deportiva ampla e diversa.
* Optimizar os recursos destinados & promocion do deporte.
* Atender as necesidades concretas de colectivos especificos.
* Potenciar a participacion feminina no deporte.
» Apoiar e dinamizar iniciativas deportivas orientadas a persoas con discapacidade.
* Impulsar, apoiar e potenciar iniciativas de deporte de base.
* Promover a celebracion de eventos deportivos.
* Fomentar o deporte de alto nivel.

O servizo de deportes, impulsa estes obxectivos a través de diferentes lifias de actuacion
gue ofrecen a posibilidade de descompofier e orientar a oferta deportiva da cidade desde a
perspectiva da léxica e a optimizacién dos recursos.

o Programas propios: Lifia de desenvolvemento de actividades e programas propios de
actividade: A Concelleria de deportes promove directamente a practica deportiva a
través de diferentes programas e actividades que perseguen obxectivos relacionados
fundamentalmente coa saude, tratando de incrementar o porcentaxe de poboacién que
realiza actividade fisica, reducindo o sedentarismo e impulsando a practica en
colectivos moi significativos como os escolares e a terceira idade.

Esta lifla de actuacion se concreta na dinamizacion dos seguintes programas e
actividades:

Programa municipal de escolas deportivas.

Programa Auga e salde.

Programa de Ximnasia para a terceira idade.

Liga de Natacion escolar.

Programa de carreiras populares RunRunVigo.

Liga Linco.

Programa de Crosses escolares.

San Silvestre.

o Deporte de elite: Lifia de apoio 6 deporte de elite a través da dinamizacién do apoio e

subvencidns a entidades de elite da cidade cos seguintes obxectivos:

= Conseguir unha referencia para os e as xdvenes deportistas da cidade

= Establecer unha ferramenta motivadora extraordinaria para o deporte de base.

= Atraer a cidade a atencion mediatica dos medios de comunicacion de ambito
nacional.

= Consolidar a marca “Vigo” como unha referencia no ambito do deporte a nivel
nacional.

o Deporte de base: Lifia de apoio 6 deporte de base a través dos programas de
dinamizacion e dos programas de subvencions a entidades deportivas polo
desenvolvemento dos seus proxectos deportivos, co obxectivo de:
= Consolidar os programas de formacién desenvolvidos na cidade.

Xerar iniciativas de apoio a actividades deportivas orientadas 6 deporte de base.

Dinamizar sinerxias co tecido asociativo da cidade.

Impulsar iniciativas vinculadas coa loita contra o sedentarismo dos nenos e nenas.

Xerar ofertas de actividade deportiva competitiva e de ocio.

Consolidar unha oferta formativa completa.

Promover a consolidacion de itinerarios completos de formacién deportiva.

o Eventos deportivos: Lifia de apoio 6 desenvolvemento de proxectos e eventos
deportivos de interese xeral para a cidade de Vigo, dinamizados por diferentes
entidades, para os que a Concelleria de deportes desenvolve varias liflas estratéxicas
fundamentais de actuacion:
= Lifa de subvencions nominativas, definidas, de ser o caso, no orzamento anual da
Concelleria de deportes.

= Lifla de subvenciéns a eventos e proxectos deportivos. Que permitan o apoio a
través de propostas de subvencidns dos proxectos e eventos deportivos que estan
en moitas ocasiéns vinculados con criterios e principios do dmbito do calendario
deportivo que impiden ou limitan a capacidade para planificar unha determinada
actuacién cun gran periodo de tempo previo & slta celebracién, xa que na maioria
dos casos estes calendarios se configuran a partir de decisions de organismos
nacionais ou internacionais cuxos tempos de xestion non coinciden cos tempos de
xestion vinculados coas administracions.
Estas circunstancias provocan que algunhas propostas sexan recibidas 6 longo do
ano para a sUa avaliacion e estudo a medida que son recibidas, o que esixe
dispofier dunha capacidade para establecer procedementos de avaliaciéon continua
que permitan determinar o grao de interese xeral para cada un dos casos e
determinando 0os mecanismos e procedementos administrativos axeitados.

= Lifla de patrocinios deportivos. O feito deportivo ven configurado, dende o punto de
vista do seu desenvolvemento, desde diferentes perspectivas. Unha delas é a
relacionada directamente coa celebracion de eventos deportivos na cidade que
vefien a completar e fortalecer a oferta deportiva en Vigo, e que constitien unha
ferramenta idonea para a consolidacion da “marca” Vigo no ambito nacional ou

8 internacional. Estes eventos deportivos, dinamizados e liderados

I fundamentalmente desde o sector deportivo privado, reforzan a marca “cidade de

< Vigo” no ambito deportivo nunha proporcion extraordinaria, o que xustifica o

desenvolvemento de estratexias que permitan a presencia institucional do Concello
de Vigo no desenvolvemento dos mesmos como medio de consolidar a marca
“cidade de Vigo” como cidade do deporte, atraendo a atencidon mediética e social e
consolidando e robustecendo o sistema econémico-social da cidade.

Obxectivos basicos:

* Promocionar a marca Vigo como cidade do deporte.
» Atraer proxectos que supofian unha consolidaciéon do tecido produtivo na sta

relacion co deporte.

* Impulsar unha oferta deportiva de calidade no ambito dos grandes eventos

deportivos.

» Dinamizar propostas de interese de deporte-espectaculo de alto nivel.

As devanditas liflas estratéxicas se concretan a través dos diferentes programas operativos que,
de conformidade coa planificacion orzamentaria, se aproben polo érgano competente.

E para que asi conste e produza os seus efectos, emito a presente certificaciébn coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo na data da sinatura

dixital.
CCA/me.
V.e Pr.

O ALCALDE,
Abel Caballero Alvarez.

